
Formandens Departement NAALAKKERSUISUT 
Naalakkersuisut Siulittaasuata Naalakkersuisoqarfia 

GOVERNMENT OF GREENLAND 

lnatsisartunut ilaasortaq Mariia Simonsen, Inuit Ataqatigiit 

lnatsisit tunngaviusussaq pillugu isumalioqatigiissitap isumaliutissiissutaa 
pillugu § 37 naapertorlugu apeqqummut nr. 2023-99-imut akissut 

lnatsisartut suleriaasianni § 37, imm. 1 naapertorlugu tullinnguuttuni allassimasunik 
lnatsisit tunngaviusussaq pillugu isumalioqatigiissitaq pillugu Naalakkersuisunut 
apeqquteqarputit. 

1. lnatsisit tunngaviusussaq pillugu isumalioqatigiissitap isumaliutissiissutaa 
Naalakkersuisunut ukioq manna ulloq 31. marts kiisalu lnatsisartunut ulloq 
23. april tunniunneqarpoq. lsumaliutissiissutip naqitanngorluni innuttaasunut 
agguaanneqarnissaa pilersaarutigineqarpa taamaappallu tamanna 
qaqugu pissava? 

Akissut: 
lnatsit tunngaviusussaq pillugu isumalioqatigiissitap suliassaanik lnatsisartut 
suliakkiisuupput. lnatsit tunngaviusussaq pillugu isumalioqatigiissitap 
isumaliutissiissutaata nunatta siunissaa pillugu innuttaasut tamarmiusut 
oqalliseqataasinnaanngorlugit paasiuminartunngorlugu 
saqqummersinneqarsinnaanissaa Naalakkersuisut ajoriffissaqartinngilaat. 

Suliassap taasuma qanitut qaqugulu ingerlanneqarsinnaanissaa pillugu lnatsisartut 
Naalakkersuisullu isumaqatigiissinnaanissaat Naalakkersuisut qilanaaraat. 

2. lnatsit tunngaviusussaq pillugu isumalioqatigiissitap suliassani 
naammassinikuummagit allaffia matunikuuvoq. lsumaliutissiissutip 
malitsigisaanik qanoq suleriaqqittoqarnissaa pilersaarutigineqarpa? 

Akissut: 
lnatsit tunngaviusussaq pillugu isumalioqatigiissitap isumaliutissiissutaa 
Naalakkersuisunut lnatsisartunullu tunniunneqareermat suliassap ingerlariaqqinnissaa 
pillugu lnatsisartunik oqaloqateqarnissarput qilanaaraarput. 

